
GOUVÈNÈ CUOMO ANONSE $2.2 MILYON POU AMELYORE AKSÈ LOPITAL A 

REZÈV IJANS ENÈJI PANDAN MOVE TAN  
 

Sibvansyon Federal Garanti pral ede pwoteje kont entèripsyon kouran nan Sant 
Lopital Metropoliten yo nan Manhattan ak Sant Lopital Coney Island nan Brooklyn 
 
 
Gouvènè Andrew M. Cuomo jodia te anonse ke Divizyon Sekirite Enteryè ak Sèvis Ijans 
te garanti avèk siksè finansman federal pou sipòte enstalasyon pwen pre-koneksyon 
pou jeneratè kouran pa entèrim nan Sant Lopital Metropoliten nan Manhattan ak Sant 
Lopital Coney Island nan Brooklyn. Pwen pre-koneksyon sa yo pral pèmèt toulède 
etablisman yo pou lwe epi itilize kalite jeneratè transfè ekstèn pou restore rapidman 
sèvis esansyèl si ekipman prensipal la ta vin pa fonksyonèl pandan move tan oswa lòt 
ijans. 
 
“Pandan gwo tanpèt Sandy, nou te wè konsekans dirèk dèske nou pat gen plan rezèv 
adekwat lè lopital ansanm avèk lòt enstitisyon swen sante yo te gen pann kouran,” te 
deklare Gouvènè Cuomo. “Pwojè sa yo pral pèmèt etablisman eansyèl sa yo kontinye 
sèvi kominote yo nan sitiyasyon ki pi mal e yo se yon lòt etap enpòtan nan bi pou fè 
New York vin pi rezistan pou pwochen tanpèt yo.” 
 
Jis plis pase $2 milyon nan finansman ki soti nan Pwogram Federal Emergency 
Management Agency’s Hazard Mitigation Grant pral disponib pou Sant Lopital 
Metropoliten yo pou enstale pwen pre-koneksyon ki lokalize sou perimèt miray bilding ki 
egziste deja anlè plenn inondasyon 500 ane. Sant Lopital Coney Island te resevwa 
$99,125 nan apwobasyon Faz I pou plan, konsepsyon analiz ak règleman pèmi pou 
pwojè li a. Estimasyon pri total pou pwojè a se $699,000.  
 
Komisyonè Sèvis Ijans Divizyon Sekirite Enteryè John Melville te deklare, “Abilite pou 
lopital ansanm avèk etablisman enpòtan swen yo fonksyone nan nenpòt kalite tanperati 
oswa kondisyon ijans esansyèl pou byennèt kominote yo sèvi yo. Mwen kontan dèske 
FEMA te apwouve pwojè enpòtan sa yo pou asire ke yo kenbe sèvis yo nan tout kalite 
sitiyasyon ijans yo.” 
 
Finansman sa a te apwouve anba Pwogram Federal Emergency Management Agency’s 
Hazard Mitigation Grant sa ki pral pèmèt Eta etabli priyorite yo nan ogmante rezistans 

Eta, redwi difikilte, ak diminye risk pèt ak domaj ki asosye avèk pwochen katastwòf yo. 
Apre gwo tanpèt Sandy te fin devaste plizyè pati nan New York, Gouvènè Cuomo te 
mande pou gouvènman an ak òganizasyon non-pwofi yo nan Eta soumèt aplikasyon 
pou pwojè kap ede kominote yo vini pi rezistan epi rebati pi entelijan ak pi solid sou 
pasaj resan katastwòf natirèl yo.  
 
Depite Charles B. Rangel te deklare, “Mwnen aplodi Gouvènè Cuomo paske li te bay 
sipò enpòtan pou pi byen prepare lopital NYC yo pou reziste a pwochen tanpèt yo. 
Pwogran tankou sa yo se envestisman ki enpòtan ki pral non sèlman ede asire ke sèvis 
swen sante yo pa entèwonp pou pasyan yo ki la deja men tou pou bay swen ijans 
enpòtan pandan tan move tan oswa lòt ijans yo.”  
 
Depite Dan Donovan te deklare, “Mèsi a FEMA ansanm avèk Gouvènè Cuomo paske 
yo te angaje resous ki nesesè pou amelyore rezistans kominote yo ki te afekte pa 
tanpèt la. Ansanm avèk lòt envestisman federal yo ki te kowòdone pa Vil la, Pwojè 
Lopital Coney Island pral amelyore aksè a sèvis medikal pou rezidan Brooklyn yo 
pandan yon ijans. Sandy se te yon rapèl pou vijilans: kominote nou yo te sibi gwo risk, e 
erezman nou gen resous pou pi byen prepare pou nenpòt pwochen tanpèt.” 
 
Senatè Eta José M. Serrano te deklare, “Mwen vle remèsye Gouvènè Cuomo ak FEMA 
paske yo te asire ke lopital nou yo ak etablisman swen esansyèl yo byen ekipe pou 
reziste a ijans move tan yo. Sant Lopital Metropoliten yo bay sèvis enpòtan pou 
kominote nan lès Harlem, espesyalman pandan sikonstans ekstrèm yo. Li enpòtan ke 
etablisman yo, tankou Lopital Metropoliten, gen tout kapasite fonksyonman pandan 
toutan, menm pandan yon evènman malere yon katastwòf natirèl.” 
 
Senatè Eta Diane Savino te deklare, “Apre devastasyon gwo tanpèt Sandy, nou te wè 
non sèlman kondisyon li te kite anpil nan lopital nou yo men konsekans li te genyen sou 
moun yo nan kominote a antanke yo ansanm, lè yo te oblije fèmen etablisman sa yo. 
Pwojè sa a pral asire ke sizoka ta gen yon lòt tanpèt rezidan nou yo pa pèdi swen kalite 
akoz de pann kouran. Sa a se yon gwo envestisman nan asire ke lopital ak etablisman 
medikal nou yo prepare pou pwochen tanpèt yo.”  
 
Manm Asanble Robert Rodriguez te deklare, “Kòm nou te eksperimante gwo tanpèt 
Sandy, pèdi kouran ka deranje anpil nan bay sèvis ki pi fondamantal yo. Apwobasyon 
FEMA sou pwojè sa yo se yon etap enpòtan nan bay sipli ki nesesè pou prepare pou 
pwochen move tan” 
 
Manm Asanble Steven Cymbrowitz te deklare, “Gwo tanpèt Sandy te anseye nou avèk 
lapenn epi vivman bezwen pou nou prepare sou gwo nivo kominotè si ak lè yon lòt ijans 
ta frape nan zòn nou an. Grasa sibansyon jenere sa ki soti nan Deptman Sekirite 
Enteryè, Lopital Coney Island pap janm paralize pa yon move tan oswa, menm efreye, 
pou l enkapab pou reponn a sitiyasyon ki menase lavi rezidan nou yo akoz de 
sitiyasyon ki depase kontwòl li. Fon sa yo bay konfò pou kominote nou an ansanm avèk 
asire tout mezi rezistans enpòtan pou tanpèt.” 

Prezidan Konsèy Vil New York Melissa Mark-Viverito te deklare, “Lè katastwòf frape, 
nou dwe asire ke lopital nou yo pare pou trete moun yo ki bezwen èd ijans ak swen. 
Sibvansyon sa a pral kenbe Sant Lopital Metropolitan ak Sant Lopital Coney Island 
rezistan ak operasyonèl pandan move tan ak lòt ijans yo, asire ke Nouyòkè yo gen aksè 
a sèvis esansyèl yo bezwen. Mwen remèsye Gouvènè Cuomo paske li sipòte kominote 
ki pi fò ak pi dirab ki prepare pou afwonte an tout sekirite pwochen tanpèt yo.”  
 
Manm Konsèy Vi New York Mark Treyger, Prezidan Komite Konsèy sou Rekiperasyon 
ak Rezistans te deklare, “Nou te wè pandan gwo tanpèt la kijan lopital lokal nou yo te 
vilnerab ak enpòtans pou fè yo vini pi rezistan nan fason pou kontinye sèvi kominote a 
pandan ak apre gwo tanpèt ak ijans. Finansman sa a se yon etap enpòtan kòm nap 
travay nan direksyon objektif sa nan Lopital Coney Island, ki te sibi anpil domaj nan kad 
Sandy. Mwen voye remèsiman m bay Biwo Gouvènè a ak Sèvis Ijans ak Divizyon 
Sekirite Enteryè paske yo te fè pwojè sa ale delavan pou pi byen pwoteje rezidan yo 
nan pati sid Brooklyn.”  
 
Manm Konsèy Vil New York Chaim Deutsch te deklare, “Li ankourajan ke Pwogram 
FEMA's Hazard Mitigation Grant (HMGP) a prale delavan nan Lopital Coney Island. 
Lopital la, ki lokalize nan zòn inondasyon FEMA - byenke li ouvè lap fonksyone - li 
toujou a risk. Nou dwe asire ke rezian yo nan sid Brooklyn gen aksè a bon jan kalite 
swen sante pandan yon katastwòf. Avèk sibvansyon sa a nap ranpli obligasyon nou pou 
pwoteje etablisman enpòtan yo ki vilnerab a domaj tanpèt.”  
 
Enfòmasyon sou DHSES 
 
Divizyon Sekirite Enteryè ak Sèvis Ijans (DHSES) ak kat biwo li yo -- Anti-teworis, 
Jesyon Ijans, Prevansyon ak Kontwòl Dife, ak Kominikasyon Entèwoperab ak Ijans – 
founi lidèchip, kowòdinasyon ak sipò pou efò prevansyon, pwoteje kont, prepare pou, 
reponn ak, ak rekipere apre zak teworis ak lòt katastwòf natirèl ak sa moun fè, menas, 
dife ak lòt ijans yo. Pou jwenn plis enfòmasyon vizite Facebook page, swiv 
@NYSDHSES sou Twitter, oswa vizite dhses.ny.gov. 

